
Liewe Ouers 

Daar word beweer dat wanneer ie-
mand ƹ taak, afstand, kompetisie of 
uitdaging moet aanpak, dit tot groot 
voordeel sal wees as die persoon nie 
wegspring uit ƹ stilstaande posisie 
nie, maar eerder die grond volspoed 
tref. òTo hit the ground runningó, is 
ƹ gesegde wat gereeld gebruik word 
wanneer mense met entoesiasme 
oorgehaal is om die betrokke eind-
doel so effektief as moontlik te be-
reik. ƹ Paar jaar gelede het die span 
van die televisiereeks, Myth Busters, 
probeer om bovermelde gesegde 
letterlik uit te toets, maar die voor-
deel van ƹ spreekwoord is dat dit 
figuurlik iets voorstel wat nie nood-
wendig letterlik toegepas kan word 
nie. Om ƹ motor of fiets voluit aan 
die gang te hê, met die voorwiel in 
die lug, en dan skielik met die grond 
kennis te laat maak, het gesorg vir 
uiteenlopende reaksies, onvoorsiene 
uitkomste en groot pret. Die mening 
is gelug dat die spreekwoord maar in 
sy veilige, figuurlike vorm behoue 
moet bly en eerder nie letterlik toe-
gepas moet word nie! 

Dit is nou totdat jy jou hier op Men-
lo-bodem bevind en al die aktiwiteite 
en voluit-pogings gade slaan. Die 
tweede termyn is propvol wedstry-
de, toetse, eksamens, finale, optre-
des en kompetisies. Dit voel asof die 
pas afgelope langnaweek net ingegooi 
is om die wiele op maksimum revo-
lusies van moederaarde af te lig, so-
dat wanneer die fluitjie blaas, die ak-
sie met maksimum momentum vo-
rentoe verplaas kan word. Miskien 
was dié naweek net ƹ geleentheid 
om die enjins te toets, die olievlakke 
te bevestig en die handrem op te 
hou sodat die resies vinniger en glad 
kon wegspring. Dalk soos die stilte 
voor die storm, of daardie diep a-

semteug voordat weggespring word. 
Die rugby, netbal en hokkie se 
TUKSreeks-finale lê voor en al die 
ligas wink om die draai. Tydens die 
langnaweek is fiksheid afgerond, tak-
tieke getoets en vaardighede ver-
skerp. Die eerstenetbalspan en al die 

ouderdomsgroepe se A-spanne van 
die rugby het die lang tog Kimberley 
toe aangepak vir die Wildeklawer-
uitdaging, om daar teen van die beste 
in die land te gaan meeding. Die 
landskap en kliprandjies rondom 
Kimberley is ƹ ware spieëlbeeld van 
die intensiteit waarmee daar in klip-
harde wedstryde gekompeteer is. 
Hierdie toernooi word gesien as een 
van die toernooie in die land met die 
sterkste mededinging, maar het soos 

die omgewing, die manier om tog die 
mooiste en blinkste in die deelne-
mers na vore te bring. Ons spelers 
het alles gegee, en ten spyte van 
moeilike, harde en uitdagende kom-
petisie nooit hart verloor of tou-
opgegooi nie. Daar is harder gewerk, 
meer gegee en baie geleer om elk-
een voor te berei vir die ligas. 

Die volgende rondtes van die ATKV-
redenaars en debatkompetisies wag 
om die draai, stemme word opge-
warm vir die World Choir Games 
en die fietsry, muurbal, gholf en ten-
nis se toernooie en wedrenne lê 
voor. Ons eie fietsrybaan, net ƹ ha-
netree van die skool af, is ƹ avontuur 
wat die trappers voorberei vir die 
SPUR-reeks. Daar word gereeld wie-
le gelig en deur die lug geseil om met 
groot selfvertroue te land en deur 
die bosse te jaag. Om die voorwiel 
op die grond te hê is (soms) opsio-
neel. Natuurlik staan die Menlo-
akademie nie terug nie en Menlo-
mense leer van vroeg af om hulle tyd 
reg te beplan en te gebruik sodat 
maksimale revolusies en wringkrag 
op die pad na die eksamens toe ver-
kry kan word. 

Een ding is vir seker, by Menlo ont-
breek die stilte wat die òop julle 
merke ... gereed ... gaanó-oomblik 
voorafgaan. Hier is daar veel eerder 
ƹ uitbundige voluit-trap terwyl ander 
nog aantree by die lyn, en wanneer 
die wiele dán die grond raak is dit 
volspoed vorentoe ... - òHitting the 
ground runningó! So in die hardloop 
word die figuurlike vir die letterlike 
verruil en die eindresultaat is sonder 
gelyke. 

Die Menlo-ouergemeenskap is een van die uitsonder-
like steunpilare waarop die sukses van ons Menlo-
verhaal gebou is. òMenlo Maõs wat Omgeeó is een van 
hierdie spesiale inisiatiewe en hierdie groep mammas 
nooi enige Menlo-mamma wat wil saambid vir die 
skool om by hulle aan te sluit elke Donderdagoggend 
in die koshuis se sitkamer vanaf 07:30-08:30. Kontak 
hulle gerus by 083 543 3959 vir besonderhede. 

Psalm 19:15 (Ou Vertaling 1953):  
òLaat die woorde van my mond en die oordenking 
van my hart welbehaaglik wees voor U aangesig, o 
Here, my rots en my verlosser!ó 

Psalm 19:15 (Die Boodskap):  
òEk hoop U sal bly wees oor alles wat ek doen en 
dink. Here, ek wil U baie graag bly maak, want U pas 
my baie goed op. U verlos my!ó 

 

4/05  Tennis: GN-liga (seniorseuns) 
  TUKSreeks: Netbal 

5/05  TUKSreeks: Rugbyð en hokkie 
  Koor: Menlo-koorfees (Kaartjies @ R50 be-
  skikbaar by Menlo-ontvangs of by die deur) 

8/05  Hokkie: Dogtersliga (Cornwall Hill, weg) 

9/05  FOTODAG 
  Tennis: Amanda Coetzer Uitnodigingstoer-
  nooi (Bloemfontein, tot 12/05) 
  Netbal: Liga vs Hoërskool Eldoraigne (weg) 
  Hokkie: Seunsliga 

10/05 Tennis: GN-liga (juniorseuns) 

 

ƹ Baie sterk Menlo-swemkontingent het vanaf 23 tot 
28 April in PE gaan deelneem aan die SA Senior Nasio-
nale kampioenskappe. Hulle het as deel van die Gau-
teng Noord-span deelgeneem. Karla Grobler was on-
gelukkig afwesig met die neem van die foto. 
Baie geluk aan hierdie groepie water-kampioene - ƹ 
ongelooflike prestasie om so ƹ groot aantal swemmers 
by hierdie uitdagende vlak van mededinging te kon hê! 
Ons is trots op die manier waarop julle ons skool se 
naam hooghou. 

 

Absolut atletiek  
Dit is met hartseer dat ons moet afskeid neem van 
die spoggerige 2018-atletiekseisoen. Ons doen dit 
egter met groot fanfare deur die merkwaardige 
prestasies van ons atlete tydens die Southern Region 
Championships die afgelope naweek. Om ons topatle-
te te sien skitter in die groen en goud is ƹ hoogte-
punt vir enige Menlo-atletiekliefhebber! Baie geluk en 
dankie aan elke atleet, afrigter en ouer wat gesorg het 
dat die Menlo-atletiekmasjien die seisoen op so ƹ hoë 
en blink noot kon afsluit: 

Marlie Viljoen: 
D20 400m - GOUD 
4 x 400m - GOUD 

Lohan Potgieter: 
S18 Gewigstoot - GOUD 

Michael Schoeman: 
S18 110mH - GOUD 
4 x 100m - GOUD (SA-REKORD! 39,33 sekondes) 

Lyndi Roelofse: 
D18 3000m: BRONS 

 



Baie geluk aan ons Menlo-rugbymanne - wat ƹ voorreg om na 
die bekende Wildeklawer -rugbytoernooi in Kimberley ge-
nooi te word! Ons is trots op julle en weet dat die ondervinding 
wat julle daar teen toprugbyskole opgedoen het, van groot 
waarde is. 

Op dag 1 van die toernooi wen die o/14A- en o/15A-spanne 
teen Hoërskool Outeniqua, maar o/16A moes ongelukkig die 
knie teen die Kwaggas buig. Die eerstespan delf die onderspit 
teen Paul Roos na ƹ titaniese stryd. 

Dag 2 het oorwinnings teen Hoërskool Stellenberg opgelewer 
vir die o/14A-, o/15Að en o/16A-spanne. HTS Drostdy het in die 
doodsnikke die oorhand gekry oor ons Menlo-eerstes. 

Welgedaan aan ons rugbymanne - ons sien daarna uit om bank-
vas agter julle te staan tydens die finale by die TUKSreeks eers-
komende Saterdag! Klik hier vir die program. 

 

Menlo-gholfers presteer in TUKSreeks 2018 

Baie geluk aan mnr. Nico van Eeden en die afrigterskorps van die 
Gholfakademie wat saam met die Menlo-gholfers gesorg het vir 
uitsonderlike uitslae tydens die 2018-TUKSreeks op die Koro 
Creek-baan. 

Die Menlo 1-span behaal ƹ 3de plek uit 11 skole en die Menlo 2-
span spog met ƹ eersteplek in die B-afdeling uit 11 skole. 

Menlo-gholfers is vir seker besig om hulle merk te maak op set-
perke oraloor - welgedaan! 

 

Benewens die Groot Gat, is Kimberley ook bekend as gasheer 
van die Wildeklawer -netbaltoernooi . Die Menlo-
netbalspanne het soos ware diamante geskitter met puik sport-
manskap en netbal van formaat! 
Baie dankie aan elke afrigter en netbalmeisie wat bygedra het 
om die onderstaande doele aan te teken op die pad na ons wel-
verdiende bronsmedalje: 

Menlo 30; Ben Vorster 19 
Menlo 32; MHS Paarl 18 
Menlo 27; Diamantveld 16 
Menlo 27; HTS Middelburg 21 
Menlo 32; Waterkloof 12 
Menlo 20; AHMP 24 (semifinaal) 
Menlo 27; HMS Paarl 18 

Baie sterkte aan ons netbalspanne wat vir die finale kragmetings 
in die TUKSreeks op Vrydag, 4 Mei op die bane van Dr. E.G. 
Jansen, aantree. Klik hier vir die program. 

 

http://www.menlopark.co.za/index.php/sport-inligting-algemene-aflaaibaar/577-tuks-rugby-finaal-2018/file
http://www.menlopark.co.za/index.php/sport-inligting-algemene-aflaaibaar/580-tuks-netbal-finaal-2018/file


SEUNSHOKKIE  

Op Woensdag, 18 April het ons hokkiemanne gesorg vir uitstekende ligauitslae: 

Menlo vs Midstream 

o/14A: Menlo 6; Midstream 0  
o/16A: Menlo 11; Midstream 1 
o/18A: Menlo 2; Midstream 1 

Menlo vs AHS 

Die B-spanne het die volgende tellings aangeteken: 

o/14B: Menlo 0; AHS 0 
o/16B: Menlo 0; AHS 3 
o/18B: Menlo 0; AHS 2 

Menlo C vs Sutherland B 

Die Menlo C-spanne het kragte gemeet teen die B-spanne van Sutherland met die 
volgende uitslae: 

o/14C: Menlo 3; Sutherland 0 
o/16C: Menlo 2; Sutherland 4 
o/18C: Menlo 0; Sutherland 2 

Die hokkiestokke bly mooi op die grond en die 2018-hokkieliga word voortgesit 
op Woensdag, 25 April: 

Menlo vs Centurion 

o/14A: Menlo 3; Centurion 1 
o/16A: Menlo 8; Centurion 0 
o/18A: Menlo 2; Centurion 0 

Menlo vs Montana 

o/14B: Menlo 2; Montana o/14A: 1 
o/16B: Menlo 2; Montana o/16A: 1 
o/18B: Menlo 0; Montana o/18A: 1 

Menlo vs Oos Moot 
o/14C: Menlo 1; Oos Moot 14A: 2 
o/16C: Menlo 1; Oos Moot 16A: 4 
o/18C: Menlo 0; Oos Moot 18A: 2 

Op Werkersdag het die Menlo-hokkiemanne hard gewerk op die astro van     
Potchefstroom Gimnasium en in vriendskaplike kragmetings, nie net geslyp aan 
vaardighede nie maar ook vriendskapsbande gesmee. Dié vakansiedag het aan-
skoulike hokkie opgelewer en die uitslae was soos volg: 

o/14A: Menlo3; Potch Gim 1  o/14B: Menlo 7; Potch Gim 0 
o/15A: Menlo 3; Potch Gim 1 o/16A: Menlo 2; Potch Gim 1 
o/18A: Menlo 6; Potch Gim 3 o/18B: Menlo 6; Potch Gim 1 

Menlo-hokkie het op Woensdag, 2 Mei, ten spyte van die dreigende onweerswol-
ke, kragte gemeet in ligawedstryde teen Afrikaanse Hoër Seunskool op ons eie 
astro en gesorg vir ƹ silwer rand om die donderwolke: 

o/14B: Menlo 2; AHS 2 
o/16B: Menlo 3; AHS 0 
o/18B: Menlo 2; AHS 1 

Menlo-mense word herinner aan die TUKSreeks-finale wat hierdie naweek plaas-
vind - klik hier vir die dogtershokkieprogram en klik hier vir die seunshokkiepro-
gram. 

 

http://www.menlopark.co.za/index.php/sport-inligting-algemene-aflaaibaar/581-tuks-dogtershokkie-finaal-2018/file
http://www.menlopark.co.za/index.php/sport-inligting-algemene-aflaaibaar/579-tuks-seunshokkie-finale-2018/file


Johnny en Janél maak hulle stemme  

dramaties dik  

Johnny Lochner, tans in graad 9, het na afloop van suksesvolle 
deelname aan die uitdunrondtes, deurgedring na die Suid-
Afrikaanse kampioenskappe vir Uitvoerende Kunste (SACOPA) 
wat vanaf 31 Maart tot 8 April plaasgevind het. 

Ons berig trots dat hy aan ƹ astronomiese 70 items, wat sangð 
en dramasoloõs sowel as duette en trioõs ingesluit het, deelge-
neem het en 60 medaljes (let wel, slegs goud en silwer!) huis 
toe geneem het. 

Hy word uitgenooi om Suid-Afrika te gaan verteenwoordig in 
sang en drama by die Wêreldkampioenskappe vir Uitvoerende 
kunste in Los Angeles, Amerika. Johnny se hart klop egter Men-
lo en kies om sy skool te verteenwoordig by die World Choir 
Games 2018 in Pretoria wat op dieselfde datums val. Absolut 
Menlo! 

Janél du Toit, ƹ graad 10-leerder, het aan die nasionale rondte 
van die Suid-Afrikaanse Talentkampioenskappe in Port Elizabeth 
deelgeneem en Gauteng trots verteenwoordig met verskeie 
blink (ook slegs goud en silwer!) prestasies: 

In die Sang-afdeling ontvang Janél gouemedaljes in die volgende 
kategorieë: Eie begeleiding - pop, Eie begeleiding - oop, Solo - 
oop, Solo - country, Solo - jazz en Solo - gospel. Sy palm ƹ sil-
wermedalje in vir haar Solo - broadway en ontvang ook die 
toekennings as Top 10 senior òvocalistó en Beste senior kun-
stenaar. 

In die drama-afdeling spog Janél met goue toekennings in die 
volgende kategorieë: Acting - open, Acting - comedy en Acting 
- dramatic. Sy skryf ook die toekenning as Beste Senior aktrise 
(15+) agter haar talentvolle naam. 

 

Absolut Menlo by TUKSreeks-tennis 2018  

Dit is met groot trots en dankbaarheid dat ons 
kan aankondig dat Menlo-tennis in die drie jaar 
wat ons deel is van die TUKSreeks-kompetisie, 
vir drie jaar agtereenvolgens as algehele kampi-
oene van die baan kon stap! Baie geluk aan elke 
Menlo-tennisspeler wat in ƹ gedugte kombina-
sie met hulle afrigters, die septer swaai in die 
juniorð en seniorafdeling asook as algehele 
wenners in 2018. Die harde werk en oefenses-
sies van vroeg tot laat het beslis vrugte afge-
werp - julle is ware Menlo-ambassadeurs en 
ons is trots op hierdie merkwaardige prestasie! 

Die seniorspan: Gerhard Swart, Luan Burger, 
Stegmann Kruger, Rudolph Nel, Ruard Muller, 
Iné Lamprecht, Shanri Nortjé, Danèlle van der 
Walt, Noèlle van der Walt en Roné van Wyk. 

Die juniorspan: Hanco Benade, Geneil Alberts, 
Corne Burger, Tinus Bornman, Liam Fox, Igor 
Cilliers, Kyla Steyn, Mi-Kae Conradie, Leila Mel-
let, Nadia Frylinck en Anika Visser. 

 

Lizé Strydom is `n  
oud-Parkie, wat ge-
reeld vir ons seuns- en 
meisiehokkiespanne 
skeidsreg. Sy het in 
2013 gematrikuleer en 
studeer tans medies 
aan die Universiteit 
van Pretoria. Lizé was 

nog altyd passievol oor 
hokkie en alhoewel 
haar studies haar nie 
toelaat om self meer 
op die astro te draf 
nie, draf sy steeds op 
en af langs die veld as 
skeidsregter. 

Sy is onlangs deur `n 
internasionale paneel 
gekies om Suid-Afrika 
tydens die òYouth 
Olympic Gamesó te 
verteenwoordig en 
Lizé gaan vanaf 7-14 
Oktober in Buenos 
Aires skeidsreg. Baie 
sterkte - absolut alum-
ni! 

 



 

 



 

 

HEERLIKE SAMOESAS TE KOOP  

R7 elk, R35 vir 6, R65 vir 12  

Mielie & kaas, hoender of bees  

Whatsapp  bestellings/navrae na:  

084 303 4507  
Bankbesonderhede vir inbetalings:  

c/o Charnelle Yon, Capitec 154 441 2000,  
takkode 470010  

Hoë kwaliteit en tevredenheid gewaarborg en �@ 

treffer vir �@ kosblik!  

VERBLYF/KAMERS  
BESKIKBAAR  

Klipgooi van skool in  
Sussexlaan  

Na-skool kamers  
Akkommodasie  

Losies  

Kontak: Eridine Roux  

082 680 3198/  
eridine.roux@up.ac.za  


